
PRAKATA

Program latihan industri ini merupakan kursus yang wajib diambil oleh
semua mahasiswa dan mahasiswi Fakulti Pengurusan dan Ekonomi yang
terlibat. Dengan lain kata, latihan industri ini merupakan suatu aspek yang amat
penting dalam program pengajian di Fakulti Pengurusan dan Ekonomi (FPE),
KUSTEM.

Latihan industri ini telah memberi peluang kepada pelajar untuk
mempelajari kemahiran dan mendapat pengalaman yang berkaitan dengan
program pengajian masing-masing. Pelajar boleh mempelajar sesuatu semasa
latihan industri dengan melalui pemerhatian dan juga penglibatan secara
langsung suatu tugas yang diberi. Di samping itu, pelajar akan lebih memahami
nilai etika profesional masing-masing dan seterusnya menunjukkan kebolehan
dalam pekerjaan untuk mendapat peluang pekerjaan apabila bergraduat kelak.

Saya amat bersyukur kerana dapat menyiapkan latihan industri. Selama
12 minggu Inj, saya telah mendapat bantuan dan bimbingan daripda banyak
pihak. Saya ingin mengambil kesempatan ini untuk mengucap ribuan terima
kasih kepada KUSTEM kerana telah merancangkan program latihan industri ini.
Dengan menjalani latihan industri saya berupaya mendapat gambaran yang
jelas mengenai kerjaya saya. Selepas itu, saya juga ingin merakamkan ribuan
terima kasih kepada penyelia saya iaitu Tn. Haji Abdul Rahim lbrahim yang
telah memberi bimbingan dan tunjuk ajar kepada saya untuk menjayakan latihan
industri ini.

Saya juga tidak lupa mengucapkan ribuan terima kasih kepada Jabatan

Laut Semenanjung Malaysia kerana sudi menerima saya untuk menjalani

1]



latihan industri dalam organisasi mereka terutamanya kepada Tuan Hj. Abdul
Jamil b. Murshid yang merupakan Pengarah bagi Bahagian Kawalan Industri
dan juga penyelia saya semasa menjalani latihan industri saya di Jabatan Laut
laitu Encik Ahmad Khairuddin Ismail. Beliau merupakan Ketua Penolong
Pengarah bagi Unit Pendaftaran Kapal. Selain itu, saya juga amat menghargai
tunjuk ajar dan juga bimbingan yang telah diberi oleh Encik Wan Endok, Encik

Rossid, Captain Halim, Encik Alif, Pn.Jenny dan lain-lain lagi.

RINGKASAN EKSEKUTIF

Semua mahasiswa dan mahasiswi dari Sarjana Muda Pengurusan
Maritim dikehendaki menjalankan latihan industri, PGN 4799. Tempoh yang
diperlukan untuk menjalani latihan industr ini adalah selama 12 minggu iaitu
bermula dari 4 Mac 2002 hingga 24 Mei 2002.

Saya telah menjalani latihan industri saya di Ibu Pejabat Laut
Semenanjung Malaysia, Pelabuhan Klang. Jabatan Laut telah membahagikan
pengurusan dan tugas mereka kepada 4 bahagian iaitu Bahagian Dasar dan
Perkhimatan Korporat, Bahagian Kawalan Industri, Bahagian Hal-Ehwal Pelaut
dan Pelabuhan dan Bahagian Keselamatan Pelayaran. Dalam tempoh 12
minggu ini, saya telah ditempatkan di bawah Bahagian Kawalan Industri.

Bahagian Kawalan Industri juga membahagikan tugasnya kepada 4 unit
lagi iaitu Unit Penguatkuasaan, Unit Keselamatan Kapal, Unit Pendaftaran
Kapal dan Unit Pengurusan Keselamatan Kapal. Saya telah ditugaskan di
bawah Unit Pendaftaran Kapal. Penyelia saya dalam tempoh latihan industri ini
lalah Encik Ahmad Khairuddin Ismail. Beliau merupakan Ketua Penolong
Pengarah bagi Unit Pendaftaran Kapal. Unit ini bertanggungjawab terhadap
urusan yang berkaitan dengan pendaftaran kapal dan memastikan kapal yang
berdaftar tersebut mematuhi undang-undang dan peraturan seperti mana yang

telah ditetapkan.

Dalam laporan latihan industri ini telah menyatakan mngenai latar
belakang Jabatan Laut. Daripada penjelasan latar belakang jabatan juga telah
menerangkan mengenai objektif, misi dan visi jabatan yang telah ditetapkan
untuk mencapai matlamat organisasi. Melalui laporan ini kami akan dapat tahu
sedikit sebanyak mengenai tumpuan jabatan, punca kuasa yang digunakan oleh
jabatan dan juga bidang kuasanya, penyertaan jabatan dalam peringkat
antarabangsa, pihak ataupun pelanggan yang sentiasa berurus dengan jabatan,
aktiviti organisasi mengikut unit bagi setiap bahagian dan lain-lain lagi.
Maklumat-maklumat tersebut telah diterangkan dalam Bab 1.

Dalam Bab 2 pula akan membincangkan sistem-sistem kerja yang
dijalankan oleh Jabatan Laut. Antara sistem kerja yang dibincangkan dalam
laporan saya ini ialah sistem pemeriksaan kapal, sistem kelulusan pelan kapal,
Sistem Pengeluaran Perakuan Insuran 1969 CLC dan Sistem periantikan
kakitangan bagi kumpulan sokongan. Selain daripada membincangkan
mengenai sistem kerja yang dijalankan, masalah-masalah yang wujud yang
akan mempengaruhi pencapaian sistem kerja tersebut turut dikaji. Saya juga
telah mencadangkan beberapa cadangan penyelesaian dan juga
pelaksanaannya untuk mengatasi masalah yang timbul. Di samping itu, saya
juga telah membincangkan implikasi yang wujud daripada cadangan yang telah

saya cadangkan.

